
Во недела на 15 јуни, Македонија има уште една шанса да покаже дека може 
да одржи избори според меѓународните стандарди.  Владата на САД сака 
Македонија да успее да одржи слободни, праведни и мирни прегласувања, кои 
што ќе и помогнат на земјата да го продолжи прогресот кон членство во НАТО 
и ЕУ...повеќе.   
 
Ги повикуваме лидерите на владата, партиските челници и граѓаните да 
осигурат дека нема да има повторување на насилство, заплашување и изборен 
фалсификат што го нарушија гласањето на 1 јуни. 
 
Очекуваме властите да ги превземат сите потребни мерки за граѓаните да 
можат да гласаат во сигурна и демократска атмосфера.  Тие мерки треба да 
вклучуваат силно присуство на полицијата, нови членови на локалните 
избирачки одбори и општинските изборни комисии во општините каде што 
беше забележано фалсификување, како и навремена и ефективна реакција на 
ДИК и полицијата на пријавени нерегуларности на денот на прегласување.  Ние 
ќе се придружиме  на домашниот и меѓународниот мониторинг во 
наблудувањето и оценувањето на ефективноста на владините напори да се 
постигне тоа.   
 
Иако примарната одговорност за одржување слободни и фер избори паѓа 
директно на владата, очекуваме и партиските лидери да направат се што е во 
нивна можност за да осигурат слободно и мирно гласање.  Тоа вклучува 
упатување на нивните подржувачи да обезбедат слободен пристап до 
гласачките места, и силна осуда на употреба на насилство, заплашување, или 
користење на други методи за да ги попречат гласачите или било како влијаат 
на нив.  Партиските лидери исто така имаат обврска, на збор и на дело, да ги 
намалат тензиите, да ги избегнат провокациите и да ги смират стравовите на 
гласачите.   

